
Yalana əsaslanan ədalətsiz qətnamələr qəbul 
etmək Avropa Parlamentinə inamı sarsıdır

Roma Papası Fransisk Həzrətlərinə
Zati-müqəddəsləri!
Tacqoyma Gününüz münasibətilə 

Sizə və Sizin simanızda bütün 
həmməzhəblərinizə şəxsən öz adımdan 
və Azərbaycan xalqı adından ən səmimi 
təbriklərimi və xoş arzularımı yetirməkdən 
məmnunluq duyuram. 

Bu il diplomatik əlaqələrin qurulma-
sının 30 illiyini qeyd edən Azərbaycan ilə 
Müqəddəs Taxt-Tac arasında münasibətlər 
bizim üçün xüsusi əhəmiyyət daşı-
yır. Çoxəsrlik tolerantlıq ənənələrinə 
və multikultural dəyərlərə sadiq qalan 
Azərbaycanla Müqəddəs Taxt-Tac arasında 
illərdən bəri təşəkkül tapmış ali səviyyəli 
səmimi dialoq və qarşılıqlı anlaşma bizi 
olduqca sevindirir. 

Bu münasibətlərin möhkəmlənməsinə 
Sizin şəxsi töhfənizi yüksək qiymətləndirir, 
dinlərarası və mədəniyyətlərarası kons-
truktiv dialoqun təşviqində Azərbaycanın 
öncül roluna verdiyiniz qiymətə görə 
minnətdarlığımı bildirirəm.

Azərbaycanda dini-mənəvi müxtəlifliyin, 
o cümlədən xristian dini  irsinin 

 qorunub-saxlanılması dövlət siyasətinin 
əsas istiqamətlərindən birini təşkil edir. 
Bu xüsusda, ölkəmizdə katolik dini icma-
sına böyük diqqət və qayğı göstərilir. Eyni 
zamanda, Heydər Əliyev Fondunun Vati-
kanda həyata keçirdiyi layihələr ölkəmizin 
dünya mədəni irsinin qorunmasına verdiyi 
önəmin bariz nümunəsidir.

İnanıram ki, ümumbəşəri dəyərlərin 
təbliği və sivilizasiyalararası anlaşmanın 
bərqərar olması naminə Azərbaycan ilə 
Müqəddəs Taxt-Tac arasında qarşılıqlı 
fəaliyyət və səmərəli əməkdaşlıq bundan 
sonra da birgə səylərimizlə uğurla davam 
edəcəkdir.

Bu əlamətdar gündə Sizə möhkəm 
cansağlığı, humanizm ideallarının 
təntənəsi uğrunda ali mənəvi missiyanızda 
müvəffəqiyyətlər arzulayıram.

Hörmətlə,
İlham ƏLİYEV 

Azərbaycan Respublikasının 
Prezidenti

Bakı şəhəri,  10 mart 2022-ci il

(bax səhifə 6)

Səlcuq Bayraktardan İnsansız 
Savaş Uçağı (MİUS) paylaşımı 

 Səlcuq Bayraktar 
 Twitter hesabındakı 
paylaşımda bildirib ki, 3,5 
illik çalışmalardan sonra 
istehsal xəttinə yeni bir 
İnsansız Savaş Uçağı 
(MİUS)—“Kızılelma” gəlir.

Səlcuq Bayraktar ötən 
günlərdə iştirak etdiyi bir 
tədbirdə qeyd etmişdi ki, 
“Bayraktar TB2 SİHA-larımız 
səmaya qalxaraq müharibə 
tarixində necə bir paradiqma 
dönüşümünə səbəb oldularsa, 
Bayraktar TB3 və MİUS bir 
gün meydana çıxaraq yeni bir 

inqilab edəcək.  
“Kızılelma”nın sürəti hazırda səs 

sürətinə yaxındır. Sonrakı dövrdə onun 
sürəti supersonik səviyyəyə qaldırılacaq. 
Bu uçuş aparatı 1,5 tona yaxın faydalı yük 
qaldıra bilir, hava-hava, hava-yer tipli və 
digər raketlər daşımaq qabiliyyətinə malikdir. 
Radardan yayına bilmək üçün vacib olan 
şeylər içəridə yerləşdirilir. 

Radardan yayınmağa ehtiyac olmadıq-
da lazımi yüklər qanadın altında yerləşdirlə 
bilər.

“Xalq qəzeti”

Azərbaycan dünyada mötəbər söz sahibinə çevrilib

Azərbaycan da dünyanın bir 
parçası olduğundan, təbii ki,  belə 
xoşagəlməz hallardan kənarda qala 
bilməz. Ancaq dövlət başçımızın 
düşünülmüş siyasi kursu nəticəsində 
respublikamız digər ölkələrlə 
müqayisədə bu bəlalardan  ciddi 
zərər çəkmir, əksinə, pandemiyadan 
ziyan görən  ölkələrə yardım edir. 

Koronavirusun tüğyan etdiyi 
vaxtlarda Azərbaycan 30-dan çox 
ölkəyə maddi və humanitar yardım 
göstərmiş, Ümumdünya Səhiyyə 
Təşkilatına 10 milyon dollar ianə 
etmişdir. Üstəlik, ölkədaxili layihələrin 
icra olunması istiqamətində işlər 
davam etdirilmiş, xüsusilə, sosial 
layihələrin icrası ixtisara salınmamış, 
əhalinin rifahının daha da yaxşı-
laşdırılması istiqamətində qətiyyətli 
addımlar atılmışdır.

Daxili və xarici siyasətin 
uğurlarında  pik nöqtə

Ermənistanın 30 illik işğalçılıq 
siyasətinə son qoyulması və ərazi bü-
tövlüyümüzün bərpası  Azərbaycanın 
güdrətli dövlət olduğunu bir daha  
dünyaya nümayiş etdirdi. Söz yox 
ki, ermənilərin xalqımıza qarşı 
düşmənçilik siyasəti 200 ildən artıq 
davam edib. Bu müddət ərzində 
düşmən soydaşlarımıza  qarşı 
dəhşətli soyqırımı, qətliam və terror 

aktları törədib. Nəhayət, 2020- ci il 
noyabrın 10- da Azərbaycan Ordusu  
düşməni  diz çökdürdü və Ermənistan 
rəhbərliyi təslimçilik aktını imzalamaq 
məcburiyyətində qaldı.  Bu tarixi 
Qələbə Prezident İlham Əliyevin 
həyata keçirdiyi daxili və xarici 
siyasətin pik nöqtəsi oldu. Dünya 
Azərbaycanın öz gücü ilə ərazisini 
düşməndən xilas və müdafiə  etməyə 
qadir olduğunu gördü. Bu, həm də 
Prezident İlham Əliyevin həyata 
keçirdiyi düşünülmüş xarici siyasətin 
bəhrəsidir. 

Bir vaxtlar ölkəmizlə hərb 
dilində danışmağa cəsarət edən 
Ermənistanın baş naziri Nikol 
Paşinyan artıq yazıq görkəm ala-
raq,  Azərbaycanla sülh sazişinin 
imzalanacağını bəyan edib. Baş 
nazir bunu  “Ermənistanın dip-
lomatiya günü”nə həsr olunmuş 
tədbirdə deyib: “Gündəlikdə regio-
nal kommunikasiyaların açılması, 
Ermənistan-Azərbaycan sərhədinin 
demarkasiyası, həmçinin Ermənistan 
və Azərbaycan arasında sülh 
müqaviləsinin imzalanması məsələləri 
var”. 

Xarici siyasətdən söhbət 
düşmüşkən, qeyd etmək istərdik ki,  
Azərbaycanın dövlət müstəqilliyinin 
bərpasından sonra  qarşıda du-
ran mühüm vəzifələrdən biri milli 
mənafelərə əsaslanan xarici siyasət 
kursunun  həyata keçirilməsi idi.  
Ulu öndər Heydər Əliyevin ölkənin 
düşdüyü ağır vəziyyətdən xilası üçün 
səmərəli,  düşünülmüş praqmatik 
xarici siyasət kursu özünü bütün 
sahələrdə doğrultdu. Son 18 ildə 
siyasi, iqtisadi, mədəni sahələrdə 
qazandığımız nailiyyətlər də bundan 
xəbər verir. 2020- ci il noyabrın 10-da 
Ermənistanın Azərbaycana təslim ol-
duğunu rəsmən təsdiqləməsi və kapi-
tulyasiya aktını imzalaması  ölkəmizin 
dünya miqyasındakı reytinqini daha 
da yüksəltdi. 

(ardı 3-cü səhifədə)

Hazırda  dünyanın başı 
dərddədir. Bir tərəfdən, korona-
virus pandemiyası can almaqda, 
iqtisadiyyatları çökdürməkdə 
davam edir, digər tərəfdən, 
münaqişələrin getdikcə alov-
lanması və müharibə həddinə 
çatması, daxili qarşıdurmalar, 
miqrantların, qaçqınların sayı-
nın durmadan artması, daxili 
qarşıdurmaların dövlətlərarası 
müharibəyə çevrilməsi, təbii 
fəlakətlər vəziyyəti getdikcə 
ağırlaşdırır. 

Regional əməkdaşlığa böyük 
töhfə verəcək tarixi hadisə

Azərbaycan Prezidenti  İlham Əliyevin 
İran İslam Respublikasının Prezidenti 
Seyid İbrahim Rəisiyə 11 mart 2022-ci il 
tarixli məktubunda da bu məsələlərə ətraflı 
toxunulub, dini və mədəni köklərlə bir-birinə 
bağlı olan xalqlarımızın iradəsinin qarşılıqlı 
hörmətə, mehriban qonşuluğa əsaslanan 
Azərbaycan-İran münasibətlərinin əsas 
təməlini təşkil etdiyi vurğulanıb. 

Prezident İlham Əliyev məktubunda 
daha sonra qeyd edib: “Dostluq 

əlaqələrimizin bugünkü yüksək səviyyəsi 
otuz illik dövrdə ölkələrimizin birgə 
fəaliyyətinin nəticəsidir. Bu illər ərzində 
çoxsaylı qarşılıqlı səfərlər, imzalanan 
sənədlər, əldə edilən razılaşmalar və həyata 
keçirilən birgə layihələr siyasi, iqtisadi, 
nəqliyyat, enerji, mədəni və digər sahələrdə 
əməkdaşlığımızın dinamik inkişafında 
mühüm rol oynamışdır”.

(ardı 4-cü səhifədə)

Azərbaycan ilə İran arasında 30 il ərzində qurulan dostluq, qarşı-
lıqlı etimad və yaxın qonşuluq münasibətləri hər iki ölkə xalqları-
nın rifahının daha da yaxşılaşmasında, iqtisadi-ticarət əlaqələrinin 

genişlənməsində mühüm rol oynayıb.

NATO ilə Rusiya arasında 
birbaşa qarşıdurma üçüncü 
dünya müharibəsi deməkdir 

ABŞ Prezidenti Cozef Bayden Ağ evdə  Ukraynadakı 
vəziyyətlə bağlı çıxışı zamanı  bildirib ki, NATO ilə 
Rusiya arasında  birbaşa qarşıdurma  üçüncü dünya 
müharibəsi deməkdir.

Cozef Bayden Twitter səhifəsində yazıb: “Mən dəqiq izah 
etmək istəyirəm: Biz NATO torpağının hər qarışını birləşmiş 
və fəallaşmış NATO-nun bütün qüdrəti ilə müdafiə edəcəyik. 
Ancaq Ukraynada Rusiyaya qarşı müharibə aparmayacağıq. 
NATO və Rusiya arasında birbaşa qarşıdurma üçüncü dünya 
müharibəsi deməkdir. Biz bunun qarşısını almağa çalışmalı-
yıq”.

Prezident Bayden qeyd edib ki, biz tərəfdaşlarımızla 
dayanacağıq, müqavimət göstərəcəyik: “Mən buna görə 
Rusiya sərhədinə – Latviya, Estoniya, Rumıniyaya 12 min 
hərbçi göndərmişəm. Hər hansı bir hərəkət olarsa, cavab 
verəcəyik... Ancaq bizim müqəddəs borcumuz var”.   

ABŞ Prezidenti vurğulayıb ki, Ukrayna ilə müharibədə 
qələbə olmayacaq. 

“Xalq qəzeti”

Avropa Komissiyasının preziden-
ti  Ursula fon der Lyayen martın 11-də 
Rusiyaya qarşı dördüncü sanksiyalar 
paketinin anonsunu verərək bildirmişdir 
ki, Avropa İttifaqı yeni sanksiyalar tətbiq 
etmək niyyətindədir.

Avropa Komissiyasının prezidenti bildirib 
ki, bizim indiyə qədər qəbul etdiyimiz üç 
geniş sanksiya paketi Rusiya iqtisadiyyatı-
na ağır zərbələr vurub. Rubl dəyərini itirib, 
Rusiyanın əsas bankları beynəlxalq bank 
sistemindən ayırılıb.  

Ursula fon der Lyayen şənbə günü qeyd 
edib ki, Avropa İttifaqı qlobal dünyadan 
Rusiyanı təcrid etmək və onun resurslarını 
tükətmək üçün dördüncü sanksiyalar paketini 
qəbul edir. Onun sözlərinə görə, yeni sank-
siyalar Rusiyanın Avropa bazarlarında “daha 
imtiyazlı ölkə” statusunun ləğvini, Rusiyanın 
beynəlxalq maliyyə təsisatlarına, o cümlədən 
Beynəlxalq Valyuta Fonduna və Dünya 
Bankına üzvlük hüququnun dayandırılmasını 
nəzərdə tutur.

Bundan əlavə, Rusiyanın sanksiyalardan 
yayınmaq üçün kriptovalyutadan istifadəsi 
bloka alınacaq, Avropa İttifaqı ölkələrindən 
Rusiyaya elit əmtəələrin ixracına, Rusiyadan 
dəmir və polad idxalına, həmçinin, Rusiyanın 
energetika sektoruna investisiya yatırılması-
na qadağa qoyulacaq. 

“Xalq qəzeti”

Avropa Komissiyası Rusiyaya 
qarşı 4-cü sanksiyalar paketini 

təqdim etmək niyyətindədir    

(əvvəli 1-ci səhifədə)
Heydər Əliyev xarici siyasətin 

başlıca vəzifələrini və istiqamətlərini 
müəyyənləşdirərkən demişdir: 
“Azərbaycanın müstəqilliyini təmin 
edən atributlardan biri xarici siyasətdir, 
Azərbaycanın sağlam xarici siyasəti 
olmalıdır, düşünülmüş xarici siyasəti 
olmalıdır, uzaqgörən xarici siyasəti 
olmalıdır, elə xarici siyasəti olmalı-
dır ki, Azərbaycanı dünya dövlətləri 
birliyinə bağlasın, Azərbaycanın bütün 
dövlətlərlə əlaqəsini, Azərbaycanın 
mənafeyini təmin etsin və Azərbaycanı 
de-fakto dünya miqyasında bir müstəqil 
dövlət kimi tanıtmağı təmin edə bilsin. 
Azərbaycanın indiyə qədər belə sağlam 
düşüncəli xarici siyasəti olmayıbdır”.

O vaxtdan başlayaraq, indiyədək 
Azərbaycanın bütün dövlətlərlə 
bərabərhüquqlu əlaqələrinin yaradıl-
ması istiqamətində mövcud imkanlar-
dan istifadə edilir. Ulu öndər də bunu 
dəfələrlə vurğulamışdı: “Azərbaycanın 
bütün dövlətlərlə gərək, bərabərhüquqlu 
əlaqəsi olsun, Türkiyə ilə, İran ilə, 
qonşu Gürcüstan ilə, Rusiya ilə də, 
Amerika ilə də, Avropa dövlətləri ilə də, 
Ərəbistan dövlətləri ilə də, müsəlman 
dövlətləri ilə də, türkdilli dövlətlərlə 
də, Mərkəzi Asiya dövlətləri ilə, Qaza-
xıstanla da bərabər hüquqlu əlaqələri 
olmalıdır”.

Prezident İlham Əliyevin qətiyyəti, 
polad iradəsi, xarici siyasət sahəsindəki 
uğurlarımızı daha da artırır. Bunun 
nəticəsi olaraq ölkəmizin ərazi bütöv-
lüyü bərpa edildi. Ermənilərin zaman 
- zaman “böyük Ermənistan” yaratmaq 
ideyaları puç oldu. İşğalçılar bu çirkin 
ideyalarını gerçəkləşdirmək üçün 
ərazilərimizi zəbt edib, soydaşlarımıza 
qarşı dəhşətli soyqırımı və terror aktları 
törədiblər. 

Ermənistan artıq layiq olduğu 
yerdədir. Azərbaycanın isə əlaqələri 
daha da genişlənir, mövqeyi güclənir. 
Ölkəmizin müdafiə qüdrətinin artırıl-
masında ordu quruculuğu ilə yanaşı, 
nüfuzlu dövlətlərlə müqavilələr, birgə 
bəyannamələr imzalanır. Həmin 
bəyannamələrin prioritetini hərbi 
sahədə əməkdaşlığı genişləndirmək 
təşkil edir. 

Qalib xalqın müzəffər ordusu
Söz yox ki, ölkəmizdə dövlət qu-

ruculuğu prosesi daim dövlət başçı-

mızın diqqət mərkəzindədir. Silahlı 
Qüvvələrimiz bu gün Prezident, Ali Baş 
Komandan İlham Əliyevin rəhbərliyi 
altında öz şərəfli missiyasını uğurla 
davam etdirir. Məhz bu uğurlu siyasət 
nəticəsində rəşadətli ordumuzun adı 
dünyanın ən güclü orduları ilə bir yerdə 
çəkilir. Ordumuzun müasir texnika, si-
lah-sursatla təchizatı, müntəzəm olaraq 
keçirilmiş təlimlər, döyüş potensialının 
gücləndirilməsi, hərbi sənayenin yara-
dılması dövlət başçımızın məqsədyönlü 
şəkildə apardığı siyasətin tərkib 
hissəsidir. 

Ötən 18 ildə ölkəmizin müdafiə 
sisteminin möhkəmləndirilməsi, 
Silahlı Qüvvələrdə aparılan islahatlar 
və bunun nəticəsi olaraq, baş verən 
keyfiyyət dəyişiklikləri müzəffər Ali Baş 
 Komandan İlham Əliyevin ordu quru-
culuğundakı davamlı işinin nəticəsidir. 
Bu gün dünyanın ən qüdrətli ölkələrinin 
yüksək rütbəli hərbçiləri Şuşanın işğal-
dan azad ediməsi uğrunda ordumuzun 
göstədiyi yüksək peşəkarlıqdan danışır, 
hətta bu hərbi taktikanı öyrənməyə 
çalışırlar. Hərbi mütəxəssislər də 
qeyd edirlər ki, Azərbaycan Ordusu 
hərb tarixində yeni döyüş taktikaları-
nın müəllifidir. Hətta dünyanın aparıcı 
kütləvi informasiya vasitələrində Şu-
şanın azadlığı uğrunda hərbçilərimizin 
göstərdikləri qeyri-adi şücaət haqqında 
dəfələrlə məqalələr dərc edilib. Fakt 
üçün ABŞ-ın Milli Müharibə Kollecinin 
və Seton Hall Universitetinin Diplo-
matiya və Beynəlxalq Münasibətlər 
Məktəbinin analitik nəşrlərini göstərə 
bilərik. 

Azərbaycan Ordusunun hərbi takti-
kası öyrənilərkən belə qənaətə gəlinib 
ki, bizim qarşımızda hətta dünyanın 
aparıcı ölkəsi olsaydı belə, onun da 
heç bir şansı olmayacaqdı. Azərbaycan 
Ordusu istənilən vəzifəni icra etməyə 
qadirdir. II Qarabağ müharibəsi zamanı 
istifadə olunan döyüş taktikası dün-
ya hərb tarixində yenilik hesab olu-
nur və müvafiq ali hərbi məktəblərin 
dərsliklərinə salınaraq öyrənilir. ABŞ 
Hərbi Akademiyası və Pentaqonun 
rəsmiləri Azərbaycan Ordusunun hərbi 
əməliyyatlarının öyrənilməsi zərurətini 
qeyd edirlər.

Hərbi quruculuq işi Prezident 
İlham Əliyevin dövlət siyasətinin 
strateji prioritetlərindəndir: “Əminəm 
ki, Azərbaycan gücləndikcə ordumuz 
da güclənəcək və ordumuz istənilən 

vəzifəni həll etməyə hazırdır, buna 
qadirdir. Azərbaycan Ordusu nəinki 
bölgədə, hətta, hərbi potensialına, dö-
yüş qabiliyyətinə, təchizata görə dünya 
miqyasında güclü ordular sırasındadır. 
Düşmən bilməlidir ki, biz istənilən anda 
məsələni hərb yolu ilə həll edə bilərik. 
Ordunun güclənməsi, orduda nizam-
intizamın güclənməsi, ordunun mad-
di-texniki bazasının möhkəmlənməsi, 
müasir silahların alınması – bütün 
bunlar buna görədir.” Ali Baş Koman-
dan bundan sonra da ordu quruculu-
ğunun prioritet sahələrdən olacağını 
 vurğulayıb.

Ölkəmizin müdafiə  
qüdrəti daha da artacaq

Qələbədən sonra qarşıya qo-
yulan prioritet vəzifələrdən biri iş-
ğaldan azad edilmiş ərazilərimizdə 
yenidənqurma, bərpa-quruculuq 
işlərinin sürətləndirilməsi idisə, digəri 
isə ölkəmizin müdafiə qüdrətinin 
daha da artırılmasıdır. Çünki düşmən 
çox hiyləgərdir və hər an baş qaldıra 
bilər. Prezident İlham Əliyev də xalqa 
müraciətində bunu qəti olaraq bildirib: 
“Biz bölgəni erməni faşizmindən xilas 
etdik, dünyanı erməni faşizmindən xilas 
etdik. Amma baş qaldıra bilər. Ancaq 
biz imkan verməyəcəyik. Hər kəs 
bunu bilsin. Özümüzü müdafiə etmək 
üçün istənilən addımı atacağıq. Öz 
vətəndaşlarımızı müdafiə etmək üçün 
istənilən addımı atacağıq və heç kim 
bizi saxlaya bilməz”.

Postmüharibə dövründə həyata 
keçirilən tədbirlər sırasında qüdrətli 
dövlətlərlə imzalanmış bəyannamələri 
xüsusiə qeyd etmək istərdik. İlk 
bəyannamə 15 iyun 2021- ci ildə Şu-
şada Türkiyə Prezidenti Rəcəb Tayyib 
Ərdoğanla Prezident İlham Əliyev ara-
sında imzalanmış “Azərbaycan Respub-
likası ilə Türkiyə Respublikası arasında 
müttəfiqlik münasibətləri haqqında” 
Şuşa Bəyannaməsi oldu.

Azərbaycan və Türkiyə arasında 
imzalanmış Bəyannamə iki ölkə arasın-
da münasibətlərdə inqilabi gerçəklikdir. 
Bəyannamədə diqqəti çəkən ən 
vacib məqamlardan biri hərbi sahədə 
əməkdaşlıq və müttəfiqliklə bağlıdır. 
Burada qeyd edilir ki, iki dövlətin ərazi 
bütövlüyünə, suverenliyinə üçüncü 
dövlət və ya dövlətlər tərəfindən təhdid 
və ya təcavüz edildiyi təqdirdə, bir-birini 
qoruyacaqlar. Bəyannamədə deyilir: 

“Tərəflərdən hər hansı birinin fikrincə, 
onun müstəqilliyinə, suverenliyinə, ərazi 
bütövlüyünə, beynəlxalq səviyyədə 
tanınmış sərhədlərinin toxunulmazlığı-
na və ya təhlükəsizliyinə qarşı üçüncü 
dövlət və ya dövlətlər tərəfindən təhdid 
və ya təcavüz edildiyi təqdirdə, tərəflər 
birgə məsləhətləşmələr aparacaq və bu 
təhdid və ya təcavüzün aradan qaldırıl-
ması məqsədilə BMT Nizamnaməsinin 
məqsəd və prinsiplərinə müvafiq 
təşəbbüs həyata keçirəcək, bir-birinə 
BMT Nizamnaməsinə uyğun zəruri 
yardım göstərəcəklər. Bu yardımın 
həcmi və forması təxirə salınmadan 
keçirilən müzakirələr yolu ilə müəyyən 
edilərək birgə tədbirlər görülməsi üçün 
müdafiə ehtiyaclarının ödənilməsinə 
qərar veriləcək və Silahlı Qüvvələrin 
güc və idarəetmə strukturlarının 
əlaqələndirilmiş fəaliyyəti təşkil oluna-
caqdır”. 

 Ardınca, 2021-ci il iyulun   28- 
də Bakıda Azərbaycan, Türkiyə və 
Pakistan parlament sədrlərinin birinci 
üçtərəfli toplantısının yekununda Bakı 
Bəyannaməsi qəbul edildi. Azərbaycan, 
Pakistan və Türkiyə arasında qardaş-
lıq, tarixi və mədəni bağlar, qarşılıqlı 
hörmət və etimad əsasında mövcud 
əlaqələrin əhəmiyyəti, dövlətlərimiz və 
millətlərimiz arasındakı əməkdaşlığın 
daha da dərinləşdirilməsi üçün 3 ölkə 
arasındakı parlamentar dialoq və iş 
birliyinin gücləndirilməsinin vacibliyi, 
Azərbaycan, Pakistan və Türkiyənin 
bölgələrində sülh, sabitlik və inkişafı 
yaratmaqda oynadıqları əhəmiyyətli 
rollar və digər amillər bəyannamədə öz 
əksini tapıb.

Ötən ay imzalanan Mosk-
va Bəyannaməsi hərbi müttəfiqlik 
sahəsində atılan bir uğurlu addım oldu. 
Söz yox, həmin bəyannamə imzalanana 
qədər Rusiya ilə bir neçə bəyannamə 
imzalanmışdı. Dövlət başçımızın 
dediyi kimi, Moskva Bəyannaməsi 
münasibətlərimizi müttəfiqlik 
səviyyəsinə çıxarır. Prezident qeyd edib 
ki, Azərbaycan və Rusiya arasında çox 
geniş müqavilə-hüquq bazası var, 245 
sənəd imzalanıb. Lakin onların arasında 
Moskva Bəyannaməsi xüsusi əhəmiyyət 
kəsb edir.

Moskva Bəyannaməsinin bütün 
maddələri Azərbaycanın milli maraqla-
rına uyğundur. Hər iki ölkə müttəfiqlik 
fəaliyyətini bir-birinin müstəqilliyinə, 
dövlət suverenliyinə, ərazi bütövlüyünə, 
sərhədlərin toxunulmazlığına qarşı-
lıqlı hörmət, bir-birinin daxili işlərinə 
qarışmamaq, güc tətbiq etməmək və 
güclə hədələməmək prinsipləri üzərində 
qurulması, müttəfiqlik münasibətlərinə 
xələl gətirən hərəkətlərdən, eləcə də 
bir-birinə qarşı yönəlmiş hərəkətlərdən 
çəkinmək, öz ərazisində hər hansı 
bir təşkilat və şəxslərin digər tərəfin 
suverenliyi, müstəqilliyi və ərazi 
bütövlüyünə qarşı yönəlmiş fəaliyyətinin 
qarşısını almağa dair öhdəlik götürürlər. 
Bəyannamədə xüsusi olaraq vurğulanır 
ki, hər iki ölkə müstəqil xarici siyasət yü-
rüdür. Bu sənəd təkcə çoxillik birgə işə 
yekun vurmaqla kifayətlənməyib, həm 
də gələcək üçün böyük perspektivlər 
açır. 

Bütün bunlar ölkəmizin qüdrətini 
daha da artırıb. Artıq Azərbaycan 
dünya birliyində qalib, sayılıb-seçilən 
dövlətlərdən biridir. Dövlət başçımız 
da çıxışlarının birində bunu qəti olaraq 
bildirib: “Biz o ölkələrdən deyilik ki, 
kiminsə qabağında baş əyək və mən də 
o liderlərdən deyiləm ki, kimdənsə nə 
isə qəbul edim, hansısa sözü. Artıqla-
ması ilə cavab vermişəm və verəcəyəm 
lazım gəldikdə. Ona görə əgər erməni 
faşizmi bir də baş qaldırsa, əgər bizə 
qarşı hər hansı bir təxribat törədilərsə, 
10 qatını alacaqlar, 10 qatını və heç kim 
bizi durdura bilməz”.

Əliqismət BƏDƏLOV,  
“Xalq qəzeti”

Bakı və Tehran tarixi 
əhəmiyyətli sənədə imza atdılar

O zaman Prezident Seyid İbrahim 
Rəisi də münasibətlərimizin sabahı 
barədə böyük əminliklə söz açmışdı: 
“Sizin Baş nazirin müavininin Tehra-
na çox uğurlu səfəri baş tutdu. Mənə 
verilən məlumata görə, bu görüşlərdə 
çox müsbət müzakirələr aparılıb. Mən 
əminəm ki, belə əlaqələr, təmaslar, 
müzakirələr iki ölkənin münasibətlərinin 
inkişafına töhfələr verəcək. Ölkələrimiz 
arasında münasibətlərdə qarşıya çıxan 
məsələlər belə təmaslar və səfərlər 
çərçivəsində öz həllini tapa bilər”.

Bəli, “siyasətdə, diplomatiyada va-
riantlar tükənmir” – deyənlər tamamilə 
haqlıdırlar. Rəsmi Bakının təşəbbüsü, 
dost və qonşu İran rəhbərliyinin dəstəyi 

ilə ərsəyə gələn möhtəşəm memoran-
dum da həmin arqumentin təsdiqi kimi 
qəbul edilir. Söhbət Azərbaycan Res-
publikası hökuməti ilə İran İslam Res-
publikası hökuməti arasında İran İslam 
Respublikasının ərazisindən keçməklə 
Azərbaycan Respublikasının Şərqi 
Zəngəzur iqtisadi rayonunu Naxçıvan 
Muxtar Respublikası ilə birləşdiriləcək 
yeni kommunikasiya bağlantılarının ya-
radılması haqqında imzalanan Anlaşma 
Memorandumundan gedir.

Bu zaman xüsusilə vurğulanmalı 
məqamlardan biri də 2020-ci il noyab-
rın 10-da Azərbaycan Respublikasının 
Prezidenti, Ermənistan Respublikası-
nın baş naziri və Rusiya Federasiyası 

Prezidentinin imzaladıqları üçtərəfli 
Bəyanatdır. Həmin sənədin 9-cu 
bəndində göstərilir: “Bölgədəki bütün iq-
tisadi və nəqliyyat əlaqələri bərpa edilir. 
Ermənistan Respublikası vətəndaşların, 
nəqliyyat vasitələrinin və yüklərin hər iki 
istiqamətdə maneəsiz hərəkətinin təşkili 
məqsədilə Azərbaycan Respublikasının 
qərb rayonları və Naxçıvan Muxtar Res-
publikası arasında nəqliyyat əlaqəsinin 
təhlükəsizliyinə zəmanət verir. Nəqliyyat 
əlaqəsi üzrə nəzarəti Rusiyanın Fe-
deral Təhlükəsizlik Xidmətinin sərhəd 
xidmətinin orqanları həyata keçirirlər. 
Tərəflərin razılığı əsasında Naxçıvan 
Muxtar Respublikası ilə Azərbaycanın 
qərb rayonlarını birləşdirən yeni 

nəqliyyat kommunikasiyalarının inşası 
təmin ediləcək”.

İşğalçı və separatçı Ermənistan 
son il yarımda həmin tarixi sənədin 
icrasını min bir bəhanə ilə ləngitməyə 
çalışır. Halbuki, həmin bəyanatın icrası 
regionda hamıdan çox Ermənistana 
sərf edirdi. Normal təfəkkürlə düşünə 
bilmədilər və siyasətdə, diplomatiya-
da, informasiyada, hərb meydanında 
onlara layiq olduqları yeri göstərən 
Prezident İlham Əliyev bu məsələdə də 
İrəvan rəhbərlərinə heç zaman unuda 
bilməyəcəkləri qulaqburması verdi.

Bu gün bütün ekspertlər yazırlar 
ki, Azərbaycanla İran arasında İran 
ərazisindən keçməklə Azərbaycanın 
Şərqi Zəngəzur iqtisadi rayonu ilə Nax-
çıvan MR arasında yeni kommunikasiya 
bağlantılarının yaradılması haqqında 
Anlaşma Memorandumu Azərbaycanın 
geostrateji müstəvidə yeni qələbəsi, 
tarixi əhəmiyyətə malik hadisədir. 
Sənədin əsas məqsədi Azərbaycanın 
Şərqi Zəngəzur iqtisadi rayonu ilə İran 
ərazisindən keçməklə Naxçıvan MR 
arasında yeni dəmir yolu, avtomobil 
yolu əlaqəsinin, eləcə də rabitə və ener-
ji təminatı xətlərinin yaradılmasından 
ibarətdir.

İndi qədim Azərbaycan torpaqların-
da oturub ölkəmizə qarşı iddialardan və 
düşmənçilikdən əl çəkməyən ermənilər 
növbəti məğlubiyyətin peşmançılığını 
yaşayırlar. Ancaq sonrakı peşmançılıq 
heç kəsə fayda verməyib. 

Əlisahib HÜSEYNOV,  
Milli Həmrəylik Partiyasının sədri 

Hikmət Hacıyev: Azərbaycan 
tərəfi Ermənistanla müzakirələrə 
hər zaman açıqdır, lakin görüşlər 
və müzakirələr nəticəli olmalıdır

Antalya Diplomatiya Forumunu yüksək 
peşəkarlıqla təşkil etdiyi üçün qardaş Türkiyəni 
təbrik edirik. Artıq bu Forum dünya miqyaslı 
platformalardan birinə çevrilib. 

AZƏRTAC xəbər verir 
ki, bu sözləri Azərbaycan 
Prezidentinin köməkçisi - 
Prezident Administrasiyası-
nın Xarici siyasət məsələləri 
şöbəsinin müdiri Hikmət 
Hacıyev jurnalistlərə açıqla-
masında söyləyib.

Ermənistanla Azərbaycan 
arasında normallaşma 
proseslərinə, regional 
məsələlərə dair sualları 
cavablandıran Prezidentin 
köməkçisi Hikmət Hacıyev 
deyib ki, Azərbaycan qarşı 
tərəflə müzakirələrə hər 
zaman açıqdır. Ermənistan 
tərəfi ilə görüşlər, müzakirələr 
görünüş üçün, formal xarak-
terli deyil, konkret məsələlər 
üzərində nəticəli şəkildə 
aparılmalıdır. 

Prezidentin köməkçisi “Yüksəliş” 
müsabiqəsinin qalibləri ilə görüşüb

Azərbaycan Respublikası Prezidentinin 
köməkçisi, Prezident Administrasiyasının 
İqtisadi məsələlər və innovativ inkişaf siyasəti 
şöbəsinin müdiri Şahmar Mövsümov “Yüksəliş” 
müsabiqəsinin qalibləri ilə görüşüb.

Görüşdə Prezident Ad-
ministrasiyasının Humanitar 
siyasət, diaspor, multikul-
turalizm və dini məsələlər 
şöbəsinin müdiri, “Yüksəliş” 
müsabiqəsinin Təşkilat 
Komitəsinin sədri Fərəh 
Əliyeva, gənclər və idman 
nazirinin müavini, “Yüksəliş” 
müsabiqəsinin İşçi qrupunun 
rəhbəri Fərhad Hacıyev də 
iştirak edib. 

AZƏRTAC xəbər verir 
ki, əvvəlcə qaliblərlə tanış 
olan Şahmar Mövsümov 
daha sonra onlara əsas milli 
inkişaf prioritetlərindən bəhs 
edib. Bu prioritetlərin içində 

insan kapitalının inkişaf 
etdirilməsinin dövlətin xüsusi 
marağında olduğunu qeyd 
edən Prezidentin köməkçisi 
“Yüksəliş” müsabiqəsinin 
bu istiqamətdə xüsusi 
əhəmiyyət kəsb etdiyini 
söyləyib. Daha sonra Şah-
mar Mövsümov qeyri-neft 
sahəsinin inkişafı, iqtisadi və 
informasiya texnologiyaları 
sahələrinin inkişafı ilə bağlı 
qaliblərin təkliflərini dinləyib, 
suallarını cavablandırıb.

Şahmar Mövsümov 
“Yüksəliş” müsabiqəsinin 
qaliblərinə şəxsi idarəçilik 
təcrübəsi əsasında 

tövsiyələrini də verib. 
Kommunikasiya bacarıqla-
rının doğru istifadə edilməsi 
üçün dürüstlüyün ən vacib 
amil olduğunu qeyd edən 
Prezident Administrasiya-
sının şöbə müdiri qaliblərə 
stereotiplərdən qaçaraq, 
daim araşdırmağın vacib 
bacarıq olduğunu bildirib.

Prezident Administrasi-
yasının Humanitar siyasət, 
diaspor, multikulturalizm və 
dini məsələlər şöbəsinin mü-
diri, “Yüksəliş” müsabiqənin 
Təşkilat Komitəsinin sədri 
Fərəh Əliyeva Şahmar 
Mövsümova iştirak üçün 
təşəkkürünü bildirərək, 
gələcəkdə belə görüşlərin 
mütəmadi təşkil ediləcəyini 
söyləyib.

Qeyd edək ki, ikinci 
“Yüksəliş” müsabiqəsinin 
qeydiyyat mərhələsi davam 
edir. 

"Yüksəliş" müsabiqəsi 
Azərbaycan Respublikasının 
Prezidenti İlham Əliyevin 
2019-cu il 26 iyul tarixli 
Sərəncamı ilə intellektu-
al səviyyəsi və idarəçilik 
bacarıqları yüksək olan 
perspektivli rəhbər şəxslərin 
müəyyən edilməsini, 
dəstəklənməsini, ölkədə 
kadr ehtiyatı bankının 
yaradılmasını təmin etmək 
məqsədilə təsis olunub.

Ermənistan-Azərbaycan münasibətlərinin 
normallaşması üçün bəzi prinsiplərin 

çərçivəsini təqdim etmişik
Azərbaycan nümayəndə heyəti Antalya Diplomatiya Forumunda fəal 

iştirak edib. Forum ikinci dəfə keçirilməsinə baxmayaraq, beynəlxalq 
münasibətlər baxımından böyük uğur qazanıb. 

AZƏRTAC xəbər verir ki, bu sözləri 
Azərbaycanın xarici işlər naziri Ceyhun 
Bayramov Antalya Diplomatiya Forumunun 
yekunları ilə bağlı mediaya açıqlamasında 
söyləyib.

Azərbaycan nümayəndələrinin Forum 
çərçivəsində keçirilən panel və dəyirmi masa-
lardakı çıxışlarını, keçirilən ikitərəfli görüşləri 

yüksək dəyərləndirən nazir Ceyhun Bayra-
mov 44 günlük Vətən müharibəsi nəticəsində 
torpaqlarımızın işğalı faktına son qoyul-
duğunu, bundan sonra bölgədə baş verən 
proseslərin inkişaf məcrasını xatırladaraq de-
yib: “Ermənistan-Azərbaycan dövlətlararası 
münasibətlərinin normallaşması üçün bəzi 
prinsiplərin çərçivəsini təqdim etmişik”.

Azərbaycanla İran arasında yeni kommunikasiya bağlantılarının 
yaradılması haqqında Anlaşma Memorandumunun imzalanması barədə 
xəbəri eşidəndə mən ötən il noyabrın 28-də Aşqabadda Azərbaycan 
Respublikasının Prezidenti İlham Əliyevin İran İslam Respublikasının 
Prezidenti Seyid İbrahim Rəisi ilə görüşü barədə verilmiş məlumatı xa-
tırladım. Dövlət başçımız həmin görüşdən sonra demişdi ki, biz bundan 
sonra İranla münasibətlərdə hansısa həll edilməyən məsələdən deyil, 
əməkdaşlığın hər iki tərəf üçün yüksək səviyyədə səmərəli olan müsbət 
nəticələrindən danışacağıq. 


